
তথ্য ও যোগাযোগ প্রযুক্তি আইন, ২০০৬
(
২০০৬ সনের ৩৯ নং
আইন
)

[ ৮ অক্টোবর ২০০৬ ]

তথ্য ও যোগাযোগ প্রযুক্তির আইনগত বৈধতা ও নিরাপত্তা প্রদান এবং আনুষঙ্গিক বিষয়াদি
সম্পর্কে বিধান প্রণয়নকল্পে প্রণীত আইন

  যেহেতু  তথ্য ও যোগাযোগ প্রযুক্তির আইনগত বৈধতা ও নিরাপত্তা প্রদান এবং আনুষঙ্গিক
বিষয়াদি সম্পর্কে বিধান প্রণয়ন করা সমীচীন ও প্রয়োজনীয়;

   সেহেতু  এতদ্‌দ্বারা নিম্নরূপ আইন করা হইলঃ-

   

সংক্ষিপ্ত
শিরোনাম,
প্রয়োগ এবং
প্রবর্তন

১৷ (১) এই আইন তথ্য ও যোগাযোগ প্রযুক্তি আইন, ২০০৬ নামে অভিহিত হইবে৷

  (২) সমগ্র বাংলাদেশে ইহার প্রয়োগ হইবে৷

  (৩) ইহা অবিলম্বে কার্য কর হইবে৷

সংজ্ঞা ২৷ বিষয় বা প্রসংগের পরিপন্থী কিছু  না থাকিলে, এই আইনে-

  (১) “ইলেক্ট্রনিক স্বাক্ষর” অর্থ  ইলেক্ট্রনিক আকারে কোন উপাত্ত, যাহা-

  (ক)	অন্য কোন ইলেক্ট্রনিক উপাত্তের সহিত সরাসরি বা যৌক্তিক-ভাবে সংযুক্ত;

এবং

  (খ)	কোন ইলেক্ট্রনিক স্বাক্ষরের প্রমাণীকরণ নিম্নবর্ণি ত শর্তাদি পূরণক্রমে সম্পন্ন

হয়-

  (অ)	যাহা স্বাক্ষরদাতার সহিত অনন্যরূপে সংযুক্ত হয়;

  (আ)	যাহা স্বাক্ষরদাতাকে সনাক্তকরণে সক্ষম হয়;

  (ই)	স্বাক্ষরদাতার নিয়ন্ত্রণ বজায় থাকে এমন নিরাপদ পন্থায় যাহার সৃষ্টি হয়; এবং

  (ঈ)	 সংযুক্ত উপাত্তের সহিত উহা এমনভাবে সম্পর্কিত যে, পরবর্তীতে উক্ত

উপাত্তে কোন পরিবর্তন সনাক্তকরণে সক্ষম হয়;

(২)	 “ইলেক্ট্রনিক স্বাক্ষর সার্টিফিকেট” অর্থ  ধারা ৩৬ এর অধীন ইস্যুকৃ ত কোন

সার্টিফিকেট;

  (৩)	 “ইলেকট্রনিক” অর্থ  ইলেকট্রিক্যাল, ডিজিটাল, ম্যাগনেটিক, অয়্যারলেস,

অপটিক্যাল, ইলেকট্রোম্যাগনেটিক বা তুলনীয় সক্ষমতা রহিয়াছে এইরূপ কোন

প্রযুক্তি;

  (৪)	 “ইলেক্ট্রনিক উপাত্ত বিনিময় (electronic data inter-change)” অর্থ  তথ্য

সংগঠিত করিবার উদ্দেশ্যে একটি স্বীকৃ ত মানদণ্ড অনুসরণক্রমে কোন উপাত্ত

এক কম্পিউটার হইতে অন্য কম্পিউটারে ইলেক্ট্রনিক উপায়ে স্থানান্তর;

  (৫)	 “ইলেক্ট্রনিক বিন্যাস (electronic form)” অর্থ  কোন তথ্যের ক্ষেত্রে, কোন

মিডিয়া, ম্যাগনেটিক, অপটিক্যাল, কম্পিউটার স্মৃতি (memory), মাইক্রোফিল্ম,

কম্পিউটারের প্রস্তুতকৃ ত মাইক্রোফিচ বা অনুরূপ অন্য কোন যন্ত্র বা কৌশলের

মাধ্যমে কোন তথ্য সংরক্ষণ বা প্রস্তুত, গ্রহণ বা প্রেরণ;

  (৬)	 “ইলেক্ট্রনিক গেজেট” অর্থ  সরকার কর্তৃ ক মুদ্রিত ও প্রকাশিত সরকারী

গেজেটের অতিরিক্ত হিসাবে ইলেক্ট্রনিক আকারে প্রকাশিত সরকারী গেজেট;

  (৭)	“ইলেক্ট্রনিক রেকর্ড” অর্থ  কোন উপাত্ত, রেকর্ড বা উপাত্ত হইতে প্রস্তুতকৃ ত ছবি

বা প্রতিচ্ছবি বা শব্দ, যাহা কোন ইলেক্ট্রনিক বিন্যাস, মাইক্রোফিল্ম বা কম্পিউটারে

প্রস্তুতকৃ ত মাইক্রোফিচে সংরক্ষিত, গৃহীত বা প্রেরিত হইয়াছে;

  (৮)	 “ইন্টারনেট” অর্থ  এমন একটি আন্তর্জাতিক কম্পিউটার নেটওয়ার্ক যাহার

মাধ্যমে কম্পিউটার, সেলুলার ফোন বা অন্য কোন ইলেক্ট্রনিক পদ্ধতি

ব্যবহারকারীগণ বিশ্বব্যাপী একে অন্যের সহিত যোগাযোগ এবং তথ্যের আদান-

প্রদান এবং ওয়েব সাইটে উপস্থাপিত তথ্যাবলী অবলোকন করিতে সক্ষম হয়;

  (৯)	 “ইলেক্ট্রনিক মেইল” অর্থ  ইলেক্ট্রনিক পদ্ধতিতে প্রস্তুতকৃ ত এবং ইন্টারনেটের

মাধ্যমে প্রেরিত বা প্রাপ্ত কোন মেইল এবং তত্সংশ্লিষ্ট কোন দলিলাদি;

  (১০)	“উপাত্ত” অর্থ  কোন আনুষ্ঠানিক পদ্ধতিতে প্রস্তুত তথ্য, জ্ঞান, ঘটনা, ধারণা বা

নির্দেশাবলী যাহা কম্পিউটার প্রিন্ট আউট, ম্যাগনেটিক বা অপটিক্যাল স্টোরেজ

মিডিয়া, পাঞ্চকার্ড, পাঞ্চ টেপসহ যে কোন আকারে বা বিন্যাসে কম্পিউটার

সিস্টেম অথবা কম্পিউটার নেটওয়ার্কে প্রক্রিয়াজাত করা হইয়াছে, হইতেছে

অথবা হইবে অথবা যাহা অভ্যন্তরীণভাবে কোন কম্পিউটার স্মৃতিতে সংরক্ষিত;

  (১১)	 “উপাত্ত-বার্তা (data message)” অর্থ  ইলেকট্রনিক, অপটিক্যাল-সহ কোন

ইলেক্ট্রনিক উপাত্ত বিনিময়, ইলেক্ট্রনিক মেইল, টেলিগ্রাম, টেলেক্স, ফ্যাক্স,

টেলিকপি, সর্ট মেসিজ (SMS) বা অনুরূপ কোন পদ্ধতিতে প্রস্তুতকৃ ত, প্রেরিত,

গৃহীত বা সংরক্ষিত তথ্য;

  (১২)	“ওয়েবসাইট” অর্থ  কম্পিউটার এবং ওয়েব সার্ভারে সংরক্ষিত ডকু মেন্ট এবং

তথ্যসমূহ যাহা ব্যবহারকারী ইন্টারনেটের মাধ্যমে ব্রাউজ বা অবলোকন করিতে

পারে;

  (১৩)	 “কম্পিউটার” অর্থ  যে কোন ইলেকট্রনিক, ম্যাগনেটিক, অপটিক্যাল বা

দ্রুতগতির তথ্য প্রক্রিয়াকরণ যন্ত্র বা সিস্টেম, যাহা ইলেকট্রনিক, ম্যাগনেটিক বা

অপটিক্যাল ইমপালস ব্যবহার করিয়া যৌক্তিক, গাণিতিক এবং স্মৃতি কার্য ক্রম

সম্পন্ন করে, এবং কোন কম্পিউটার সিস্টেম বা কম্পিউটার নেটওয়ার্কের সহিত

সংযুক্ত এবং যাহাতে সকল ইনপুট, আউটপুট, প্রক্রিয়াকরণ, সঞ্চিতি (storage),

কম্পিউটার সফটওয়ার বা যোগাযোগ সুবিধাদিও ইহার অন্তর্ভু ক্ত থাকে;

  (১৪)	 “কম্পিউটার নেটওয়ার্ক” অর্থ  এমন এক ধরনের আন্তঃসংযোগ যাহা

স্যাটেলাইট, মাইক্রোওয়েভ, টেরিস্ট্রিয়েল লাইন, অয়্যারলেস যন্ত্র, ওয়াইড এরিয়া

নেটওয়ার্ক, লোকাল এরিয়া নেটওয়ার্ক, ইনফ্রারেড, ওয়াই ফাই, ব্লুটূ থ বা অন্য

কোন যোগাযোগের মাধ্যম বা কোন প্রান্ত্রিক (terminal) যন্ত্রপাতি বা দুই বা

ততোধিক কম্পিউটারের আন্তঃসংযোগ রহিয়াছে এমন কোন কমপ্লেক্স, যাহাতে

আন্তঃসংযোগ নিরবচ্ছিন্নভাবে সংরক্ষণ করা হউক বা না হউক, এর মাধ্যমে দুই

বা ততোধিক কম্পিউটার বা ইলেক্ট্রনিক যন্ত্রের মধ্যে সংযোগ স্থাপন করে;

  (১৫)	“গ্রাহক” অর্থ  যাহার নামে ইলেক্ট্রনিক স্বাক্ষর সার্টিফিকেট ইস্যু করা হয়;

  (১৬)	“চেয়ারম্যান” অর্থ  ধারা ৮২ এর অধীন নিযুক্ত সাইবার আপীল ট্রাইব্যুনালের

চেয়ারম্যান;

  (১৭)	“দেওয়ানী কার্য বিধি” অর্থ  Code of Civil Procedure, 1908 (Act V of 1908);

  (১৮)	“দণ্ডবিধি” অর্থ  Penal Code, 1860 (Act XLV of 1860);

  (১৯)	“নির্ধা রিত” অর্থ  বিধি দ্বারা নির্ধা রিত;

  (২০)	 “নিরাপদ স্বাক্ষর সৃষ্টিকারী যন্ত্র বা কৌশল” অর্থ  ধারা ১৭-তে বিধৃত শর্তাধীন

কোন স্বাক্ষর সৃষ্টিকারী যন্ত্র বা কৌশল;

  (২১)	“নিয়ন্ত্রক” বা “উপ-নিয়ন্ত্রক” বা “সহকারী নিয়ন্ত্রক” অর্থ  ধারা ১৮(১) এর অধীন

নিযুক্ত নিয়ন্ত্রক, উপ-নিয়ন্ত্রক বা সহকারী নিয়ন্ত্রক;

  (২২)	 “প্রাপক (addressee)” অর্থ  উপাত্ত-বার্তার ক্ষেত্রে, প্রেরকের ইচ্ছানুসারে

উপাত্ত-বার্তাপ্রাপ্ত ব্যক্তি, কিন্তু উপাত্ত-বার্তা যোগাযোগের মাধ্যম হিসাবে কর্ম রত

কোন ব্যক্তি ইহার অন্তর্ভু ক্ত হইবে না;

  (২৩)	 “প্রমাণীকরণ” অর্থ  স্বাক্ষরদাতা সনাক্তকরণে বা উপাত্ত-বার্তার শুদ্ধতা

নিরূপণে ব্যবহৃত হয় এমন কোন প্রক্রিয়া;

  (২৪)	 “প্রেরক (orginator)” অর্থ  কোন উপাত্ত-বার্তার ক্ষেত্রে, কোন উপাত্ত-বার্তা

যিনি প্রেরণ করেন বা সংরক্ষণের পূর্বে  প্রস্তুতকারী ব্যক্তি, কিন্তু উপাত্ত-বার্তার

যোগাযোগের মাধ্যম হিসাবে দায়িত্ব পালনকারী ব্যক্তি ইহার অন্তর্ভু ক্ত হইবে না;

  (২৫)	“প্রবিধান” অর্থ  এই আইনের অধীন প্রণীত প্রবিধান;

  (২৬)	“ফৌজদারী কার্য বিধি” অর্থ  Code of Criminal Procedure, 1898 (Act No.

V of 1898);

  (২৭)	“ব্যক্তি” শব্দের আওতায় কোন প্রাকৃ তিক স্বত্তাবিশিষ্ট একক ব্যক্তি, অংশীদারী

কারবার, সমিতি, কোম্পানী, সংবিধিবদ্ধ সংস্থা, সমবায় সমিতি অন্তর্ভু ক্ত;

  (২৮)	“বিচারক” অর্থ  ধারা ৬৮ এর অধীন গঠিত সাইবার ট্রাইব্যুনালের বিচারক;

  (২৯)	” বিবিধ” অর্থ  এই আইনের অধীন প্রণীত বিধি;

  (৩০)	 “মাধ্যম” অর্থ  কোন সুনির্দিষ্ট উপাত্ত-বার্তার ক্ষেত্রে, কোন ব্যক্তি যিনি অন্য

কোন ব্যক্তির পক্ষে কোন উপাত্ত-বার্তা প্রেরণ, গ্রহণ, অগ্রায়ন বা সংরক্ষণ করেন

বা উক্ত বার্তার বিষয়ে অন্য কোন সেবা প্রদান করেন;

  (৩১)	“লাইসেন্স” অর্থ  ধারা ২২ এর অধীন প্রদত্ত লাইসেন্স;

  (৩২)	 “সত্যায়ন সেবা প্রদানকারী” অর্থ  সার্টিফিকেট ইস্যুকারী বা ইলেক্ট্রনিক

স্বাক্ষরের সহিত সম্পর্কিত অন্য কোন সেবা প্রদানকারী ব্যক্তি;

  (৩৩)	 “সার্টিফিকেট প্রদানকারী কর্তৃ পক্ষ” অর্থ  ধারা ১৮ এর সহিত পঠিতব্য ধারা

২২ এর অধীন ইলেক্ট্রনিক স্বাক্ষর সার্টিফিকেট ইস্যু করিবার জন্য লাইসেন্সপ্রাপ্ত

ব্যক্তি বা কর্তৃ পক্ষ;

  (৩৪)	“সত্যায়নের রীতি ও পদ্ধতির বিবরণ” অর্থ  প্রবিধান দ্বারা নির্ধা রিত সত্যায়নের

রীতি ও পদ্ধতির বিবরণ, যাহাতে ইলেক্ট্রনিক স্বাক্ষর সার্টিফিকেট ইস্যু করিবার

রীতি ও পদ্ধতির বিবরণ লিপিবদ্ধ থাকে;

  (৩৫)	 “সদস্য” অর্থ  ধারা ৮২ এর অধীন গঠিত সাইবার আপীল ট্রাইব্যুনালের

সদস্য;

  (৩৬)	 “স্বাক্ষরদাতা” অর্থ  স্বাক্ষর প্রস্তুতকারী যন্ত্র বা কৌশলের মাধ্যমে স্বাক্ষর

প্রদানকারী ব্যক্তি;

  (৩৭)	 “স্বাক্ষর প্রতিপাদন যন্ত্র” অর্থ  স্বাক্ষর যাচাইকরণে ব্যবহৃত সফটওয়্যার বা

হার্ডওয়্যার;

ক্তি ই

দ্বিতীয় অধ্যায়
ইলেকট্রনিক স্বাক্ষর ও ইলেক্ট্রনিক রেকর্ড

(৩৮)	“স্বাক্ষর সৃষ্টিকারী যন্ত্র” অর্থ  স্বাক্ষর সৃষ্টির উপাত্ত প্রস্তুতে ব্যবহৃত সফটওয়্যার

বা হার্ডওয়্যার;

  (৩৯)	 “সাইবার ট্রাইব্যুনাল” বা “ট্রাইব্যুনাল” অর্থ  ধারা ৬৮ এর অধীন গঠিত কোন

সাইবার ট্রাইব্যুনাল;

  (৪০)	“সাইবার আপীল ট্রাইব্যুনাল” অর্থ  ধারা ৮২ এর অধীন গঠিত কোন সাইবার

আপীল ট্রাইব্যুনাল৷

আইনের
প্রাধান্য

৩৷ আপাতত বলবত্ অন্য কোন আইনে যাহা কিছু ই থাকু ক না কেন, এই আইনের

বিধানাবলী কার্য কর হইবে৷

আইনের
অতিরাষ্ট্রিক
প্রয়োগ

৪৷ (১) যদি কোন ব্যক্তি বাংলাদেশের বাহিরে এই আইনের অধীন কোন অপরাধ

করেন যাহা বাংলাদেশে করিলে এই আইনের অধীন দণ্ডযোগ্য হইত, তাহা হইলে

এই আইন এইরূপে প্রযোজ্য হইবে যেন অপরাধটি তিনি বাংলাদেশেই করিয়াছেন৷

  (২) যদি কোন ব্যক্তি বাংলাদেশের বাহির হইতে বাংলাদেশে অবস্থিত কোন

কম্পিউটার, কম্পিউটার সিস্টেম বা কম্পিউটার নেটওয়ার্কের সাহায্যে

বাংলাদেশের অভ্যন্তরে এই আইনের অধীন কোন অপরাধ করেন, তাহা হইলে

উক্ত ব্যক্তির বিরুদ্ধে এই আইনের বিধানাবলী এইরূপে প্রযোজ্য হইবে যেন উক্ত

অপরাধের সম্পূর্ণ  প্রক্রিয়া বাংলাদেশেই সংঘটিত হইয়াছিল৷

  (৩)	 যদি কোন ব্যক্তি বাংলাদেশের অভ্যন্তর হইতে বাংলাদেশের বাহিরে এই

আইনের অধীন কোন অপরাধ করেন, তাহা হইলে উক্ত ব্যক্তির বিরুদ্ধে এই

আইনের বিধানাবলী এইরূপে প্রযোজ্য হইবে যেন উক্ত অপরাধের সম্পূর্ণ  প্রক্রিয়া

বাংলাদেশেই সংঘটিত হইয়াছিল৷

ইলেক্ট্রনিক
স্বাক্ষর দ্বারা
ইলেক্ট্রনিক
রেকর্ড
সত্যায়ন

৫৷ (১) উপ-ধারা (২) এর বিধান সাপেক্ষে, কোন গ্রাহক তাহার ইলেক্ট্রনিক স্বাক্ষর

সংযুক্ত করিয়া কোন ইলেক্ট্রনিক রেকর্ড সত্যায়ন করিতে পারিবেন৷

  (২)	প্রযুক্তি নিরপেক্ষ পদ্ধতি বা স্বীকৃ ত স্বাক্ষর সৃষ্টিকারী যন্ত্র বা কৌশল প্রয়োগের

মাধ্যমে ইলেক্ট্রনিক রেকর্ডের সত্যায়ন কার্য কর করিতে হইবে৷

ইলেক্ট্রনিক
রেকর্ডের
আইনানুগ
স্বীকৃ তি

৬৷ আপাততঃ বলবত্ অন্য কোন আইনে কোন তথ্য বা অন্য কোন বিষয়

হস্তাক্ষর, মুদ্রাক্ষর বা অন্য কোনভাবে লিখিত বা মুদ্রিত আকারে লিপিবদ্ধ করিবার


